
КИМЁ ТАРИХИ МАЪЛУМОТЛАРИДАН ФОЙДАЛАНИШ ТАЛАБАЛАР БИЛИМ
ОЛИШИНИНГ СИФАТ ВА САМАРАДОРЛИК ОМИЛИ.
М.Нишонов ФДУ доценти
З. Холмирзаева Наманган вилоят ХТХҚТМОҲМ аниқ ва табиий фанлар методикаси
кафедраси катта ўқитувчиси.
Аннотация: Мақолада олий ўқув юртларида кимё тарихи билан боғлиқ
материаллардан фойдаланиш методикаси ҳақида фикр юритилган ва улар ёрдамида кимё
тарихи курсини такомиллаштириш зарурлиги асосланган
Калит сўзлар: Кимё тарихи, интегратив, тарихийлик тамойили,
стеохиометрик қонунлар, кимёвий эволюция, синтез санъати
ИСПОЛЬЗОВАНИЕ МАТЕРИАЛОВ ПО ИСТОРИИ ХИМИИ ДЛЯ
УГЛУБЛЕНИЯ И РАЗВИТИЯ ЗНАНИЙ СТУДЕНТОВ
М. Нишанов, доцент Ферганского государственного университета
З. Холмирзаева, старший преподаватель кафедры методики точных и есиетвенных
наук регионального центра переподготовки и повышения квалификации
работников народного образования Наманганской области.
Аннотация: В данной статье
рассматриваются вопросы использования
материалов из истории химии для формирования и развития знаний студентов по химии,
предоставлены методы изучения курса истории химии в ВУЗах и при помощи этих
материалов организация курса по истории химии.
Ключевые слова: История химии, интегратив, историческая закономерность,
стеохиометрические законы, эволюция химии, искусство химии, синтез.

USING INFORMATION OF HISTORY OF CHEMISTRY, EFFECTIVE FACTORS OF
GETTING KNOWLEDGE OF STUDENTS

Z. Holmirzayeva teacher of chair of methodology exact and natural subjects
Abstract: This article dissusses the history materials in higher education institutions and
the need to improve the course of chemistry History.

euolution,synthesis art.
“Қаллоб тарихчиларни соҳта пул ясовчилардек қатл этиш керак.”- деган
Сервантес [12]
сўзлари бежиз эмас. Ўзбекистон Республикаси
“Таълим
тўғрисида”ги Қонунида ўқувчиларнинг миллий, маънавий ўзлигини англаши,
замонавий фан ва техника воситаларидан самарали фойдаланиш усулларини
билишлари, барча фанларни тўлиқ ўзлаштиришлари ҳамда келажакда етук касбҳунар эгаси бўлишлари ҳақида таъкидлаб ўтилган. [12]

Ўқувчиларнинг илм- фанни чуқур ўрганишларида
фаннинг бугунги кун
ривожланиши билан бир қаторда унинг тарихи ҳақидаги билимларни ўрганишлари
уларни замонавий билимлар билан қуроллантиради ва ҳозирги замон кимёсини
онгли равишда тушуниб олишларига ёрдам беради.
"Кимё тарихи" курси Ўзбекистон Республикаси олий ўқув юртларининг кимё
факультетларида ўқув предмети сифатида ўқув режага киритилган. "Кимё тарихи"
фани кимё фанлари тизимида бирлаштирувчи (интегратив) роль ўйнаши керак.
Ушбу курс табиий фанлар ва гуманитар фанлар ўртасидаги алоқаларни ўрнатиш
учун мўлжалланган.
Талабалар билан ўтказилган суҳбатлар асосида биз ушбу курсни бўлажак
мутахассислар катта қизиқиш билан ўрганадилар ва ўрганилган билимлар фанни
ривожига ўз хиссасини қўшади деган хулосага келдик.
Ушбу курс бўйича тавсия этилган дарслик ва қўлланмаларда кимё фаннининг
фан сифатида шаклланишида ўз хиссаларини қўшган мутафаккирлар, Ўзбекистон
кимё фани ва саноатининг ўтмиши, ҳозирги замондаги холати ва келажаги ҳақидаги
илмий маълумотлар етарли даражада ёритилган эмас.
Дастлабки кимёвий тушунчалар оловнинг кашф этилиши билан бошланган.
Натижада овқат пишириш, металларни эритиш, сопол буюмлар тайёрлаш,
шакарли моддаларни ачитиш ва косметик воситаларни тайёрлаш йўлга қўйилган.
Косметик
воситалардан
ёзув
юзага
келмасидан
олдинги
даврлардаёқ
фойдаланилган. Яқин шарқда косметикадан фойдаланиш шахсий гигиенанинг
асосий қисми бўлган. Мисрликлар танасининг озодалиги ва чиройли бўлишига
алоҳида эътибор қаратишган. Бу ҳолат барча учун муҳим саналган. “Мой-тананинг
дориси, деб ёзади фиръавн Аменхотеп- III (м.а. 1411-1375 йиллар), фиръавн Сети-I
(э.а. 1313-1292 йиллар) ўз қўшинини косметик мойлар билан таъминланиши ҳақида
махсус фармон ҳам чиқарган.[4]
Кимёвий билимлар тайёр холда мавжуд эмас ва уларнинг бой заҳираси кимё
соҳасида изланишлар олиб борган мутафакирларимиз меҳнати эвазига
тўпланганлиги тарихий ҳақиқатдир. Кимёвий тафаккурнинг шаклланиши тарихи
мунозаларга бой жараён хисобланади. Мутафаккирларнинг яратувчанлик меҳнати
ва фаннинг ривожланиш тарихи биз билишимиз зарур бўлган билимларнинг
компенентидир. Бундай билимлар нафақат дунёқараш аҳамиятига эга, балки катта
таълим- тарбиявий имкониятлар манбъаи ҳамдир. [5]
Талабалар учун кимё тарихи фақат янги далил ва маълумотлар манбаъи эмас,
балки унинг киё фани соҳаларини ўзлаштиришда асосий манбъаа бўлиб хизмат
қилади. Кимё фанининг тарихи ўта мураккаб ва зиддиятли узоқ йўлни босиб ўтган.
Чунки қўлга киритилган ҳар қандай ютуқлар замирида аламли мағлубиятлар ва
зафарли одимлар ётади. Муваффақиятлар ва камчиликларнинг заминида қизиқиш
уйғотувчи ва танқидий фикр- мулоҳазаларга ундовчи сирли куч яширингандир.
Кимё тарихи ва у билан боғлиқ ўқув материаллари ушбу фанни фараз ва
қарашлар, ғоя ва фикрларнинг тирик ҳамда мутассил янгиланиб ва ўзгариб борувчи
жонли оқимидан иборат динамик жараён тарзида идрок этиш имконини беради.

Назаримда кимё таълими бакалаврлари ўқув режаси ва дастурлари ҳамда
ўқув адабиётларига шундай маълумотларни киритиш фурсати етиб келган.
Ўзбекистон президенти Ш.М.Мирзиёевнинг “...мактабларни чинакам маънавият ва
маърифат, маданият ўчоғига айлантириш, “бешта ташаббус”лойиҳаларини амалга
ошириш мақсадида интерактив усулларни қўллаган холда янги 2019/2020 ўқув
йилидан бошлаб “Буюк аждодларимизга муносиб ворис бўлайлик” шиори остида”
фан тўгаракларини ташкил этиш юзасидан қарор қабул қилишининг тагзаминида
катта маъно бор албатта [1]
Донишманд ўзбек халқининг ҳикматлар олтин фондида ҳам пур маъно фикр
иборалар кўплаб тўпланган. Шулардан бири –“Ҳар бир инсон фарзанди ўзининг
етти пуштини билиши ҳам қарз ҳам фарздир” деган гап. Буни “Тарихни билишни
ўзингдан бошла!” деб тушунмоқ керак.
Жаҳон тан олган адиблардан бири,
буюк шоир Александр Сергеевич
Пушкиннинг “Ўтмишга ҳурмат-ўқимишлиликнинг ёввоийликлан фарқли бош
жиҳатидир”, деган ибораси бугунгача ўз қадр қимматини йўқотмаган. Таниқли
саркарда, иккинчи жаҳон ташкилотчиларидан бири- Георгий Константинович
Жуковнинг ён дафтарчасидаги “Кимки тарихга тўпонча ўқталса, уни келажак
замбаракдан тўпга тутади” [6] илк ёзувни ўқиш мумкин. Тарихни ўзгартирмасдан ўз
холича қабул қилмоғимиз жоиздир.
Амалдаги ДТС лар ҳамда ўқув адабиётларида кимё тарихи ҳақида етарлича
тўхталмаган талабалар билим олишларинг ўзига хос жиҳатлари кўп бўлиб,
фикримзча улар орасида қуйидагилар айни даврда энг муҳим ва долзарб
хисобланади:
1. Кимё таълими мазмунига тарихий материалларни кўпроқ сингдириш ҳамда
мустақиллик йилларида кимё фани, саноати ва технологияси соҳаларида
эришилган ютуқларни акс эттириш.
2. Таълим жараёнига кириб келаётган замонавий педагогик технологиялар ва
педагогик маҳорат элементлари ёрдамида тарихий маълумотлар билан талабаларни
кўпроқ қуроллантириш.
3. Кимёвий билимларнинг узоқ тарихи ва уларнинг генезиси билан боғлиқ
масалаларни ўқитишнинг барча ташкилий шакллари мазмунига тизимли тарзда
сингдириш.
4. Кимё фани бўйича ўқув адабиётларининг янги авлодини илмий ва методик
жиҳатдан тахлил қилиш ҳамда бу ўқув предметининг маъруза матнларини
такомиллаштириш ва уни педагогик жараёнга тадбиқ этиш масалаларига кўпроқ
эътибор бериш кабилар.[7]
Кимё фанининг базавий жамғармаси кун сайин ортиб бораётганлиги учун
кимё таълимида “ахборот ортиқчалиги” муаммоси пайдо бўлди. Нимани қанча
қандай ўқитиш масаласи кимё методикасида янги қирра бўлди, Бунинг ечимини
топиш мушкулдир. Боиси, кимё тарихи ва уни ўқитиш методикасидан стабил ва
давлат тилида ёзилган дарсликнинг йўқлиги, олий таълимнинг кимё фани
тармоқлари бўйича ДТСлари амалиётга янгидан жорий этилаётганлиги ва бошқа

бир қатор сабабларга кўра талабаларга кимё тарихи курсини ўқитишда янгича
ёндошув заруряти келиб чиқди.
Бунда:
- ўқув мматериалини атрофлича тахлил қилиш;
- уларнинг муҳимлиги бўйича гуруҳларга ажратиш;
- кимёвий билимларни беришда уларнинг ҳаётий заруратига асосланиб таснифлаш;
- кимёнинг ишлаб-чиқариш ва жамият аъзолари учун фойда ёки зарарини одилона
баҳолаш ҳамда кимёдан ҳайиқиш каби фикрларни камайтириш.
- Кимёвий саводхонликнинг оммавий кўламига эришувини таъминлаш учун
узлуксиз таълимнинг олий таълим турида кимё тарихи курсини тубдан қайта кўриш
каби талаблар қондирилиши лозимдир.
Кимё фанининг узоқ ва машаққатли тарихи билан боғлиқ материаллар ўқув тарбия
жараёнида етарли даражада акс эттирилмаётганлиги туфайли уни ўқитишда
тарихийлик тамойилларига жиддий эътибор қаратиш лозимлиги сезилмоқда.
Афсуски, кимё ўқув адабиётлари ва амалдаги маъруза матнлари бу борада
талабаларга талаб даражасида маълумот бера олмаяпди7.
Шунинг учун ҳам Университетлар бакалаврят “кимё тарихи” курсида бу
масалага муносабатни ўзгартиришга тўғри келади. Талаба кейинги курсларда
фанларни
ўзлаштиришларида
тарихийлик
тамойилини
кучайтиришга
қийналмоқдалар. Боиси, уларга шу аснода ёрдам берадиган манбаларнинг камлиги,
таянч олий маълумоти таркибида кимё тарихи билан боғлиқ билимларнинг озлиги,
амалдаги дарслик ва ўқув қўлланмалари мазмунида тарихий ходиса ва воқеаларнинг
ўта саёз берилганлиги, кимё фанидаги далилий ва назарий ҳамда эксперементал
жамғарманинг салмоғи ортиши эвазига тарихий компенентларнинг сиқиб
чиқарилаётганлиги кабилардир.
Замонавий кимё тарихан қисқа муддатда оддий ва мураккаб моддаларни
ўрганиш борасида катта ютуқларни қўлга киритди. Бунда:
-асосий стеохиометрик қонунлар кашф этилди;
-катта далилий жамғарма тўпланди;
- уларнинг тахлили кучайди;
-Кимёвий эволюция ва тузилиш концепцияси термодинамика ва кинетика негизида
шарҳланди;
-Кимёвий боғланиш ва моддаларнинг табиати тўғрисида янги тасаввурлар
шаклланди.
- синтез санъати пайдо бўлди;
- кимёвий прогрессия ва регрессия қонуниятлари очилди;
- ва ниҳоят, инсоният ҳаётига кимёвий аралашув кучайди.
Кимё фанининг ишлаб-чиқаришга юз буруши сунъий ва синтетик моддалар сонини
орттирди, оқибатда қудратли технология шаклланди.
Даврий қонуннинг кашфиётчиси, таниқли рус кимёгари Д.И.Менделеев ўз
вақтида “Тажриба- табиатни сўроқ қилиш санъатидир” дган ўринли гап айтган эди.
Буюк истеъдод соҳиби, машҳур инглиз кимёгар ва физиги Майкл Фарадей эркин
фтор олишга 50 йил уринган ва бу олим уддасидан чиқа олмаган биттагина холат

бўлган. Бу ишни уддалаган ёш француз кимёгари Анри Муассан 1906 йилда кимё
бўйича Нобель мукофатига сазовар бўлган эди. [9]
1. Ўта мураккаб табиий ва физиологик фаол моддалар, масалан , стрихнин,
холестерин, кортизон, хлорофилл «а» ва «б» турли аминокислоталар ва
антибиотикларни лаборатория шароитида синтез қилиш эвазига «кимёвий синтез
ишларини санъат даражасига кўтарган» америкалик кимёгар Роберт Вудворд ҳам
Нобель мукофатига ҳақли равишда лойиқ деб топилган. (1965 йил) [10]
2. Италиялик фан тарихчиси Микели Вжуа ўзининг фундаментал асарида бундай
муваффақияларни “модданинг бўйсундирилиши” деган лўнда ва ўринли ибора
билан атаганди. Шуни ҳам алоҳида таъкидлаш лозимки, Р.Вудворд, Д.Бартон,
Г.Браун, Г.Виттиг, М.Шемякин каби моҳир эксперементатор олимларнинг захматли
меҳнати эвазига органик синтез санъат даражасида мақсадга йўналтирилган “йирик
блокли қурилиш” соҳасига айланди. [2]
Хулоса қилиб айтганда, кимё тарихини яхши ўрганмасдан туриб замонавий
билимларни эгаллаш бир ёқламалик ҳисобланади. Кимё нинг тарихидаги узоқ ва
машаққатли, омадли ва омадсиз, самарали ва натижасиз меҳнат тарих тарозисида
одилона ва ва холис баҳоланмоғи ҳамда кўп минглаб изланувчи, тадқиқотчи,
қизиқувчи ва шунчаки эрмак учун бу фан тарихида ўз номларини қолдирган ҳамда
бундай узоқ тарихга эга бўлган фаннинг “бешигини тебратган” фидойиларнинг хақ
хурмати кимё таълими ва тарбиясини тарихийлик тамойилига итоат этган холда
ташкил этиш кар ҳам фарздир. Узлуксиз кимё таълими қатнашчилари учун кимё
тарихидан давлат тилидаги ўқув адабиётларини яратиш ва унга юртимиз номи ва
унинг алломалари номи билан боғлиқ маълумот ва материалларни киритиш ҳамда
тарихга холис ва уринли тузатишлар киритиш мақсадга мувофиқ иш бўлади деб
ўйлаймиз.

